RÖK GEGN GRUNDVALLARBREYTINGU Á ÖKUNÁMI - 65.gr.
· Í greinargerð með frumvarpinu eru ekki færð nein rök fyrir þessari grundvallarbreytingu á ökunámi á Íslandi.

· Frelsi einstaklinga yrði skert verulega með því að draga verulega úr möguleika þeirra til að velja ökukennara.
· Í dag eru ökunemar sóttir af ökukennurum heim til sín en með breytingum yrðu þeir væntanlega að koma sér sjálfir á þann stað þar sem ökuskólinn væri.
· Með styttingu náms í framhaldsskóla eru eyður í stundatöflu nema úr sögunni þannig að allt umfram nám þarf að eiga sér stað seinnipart dags.
· Í dag er samkeppni milli allra ökukennara ekki fárra ökuskóla eins og yrði með breytingu.
· Í dag er verðlagning frjáls og er mismunandi milli ökukennara. Með breytingum yrði verðlagning á miklu færri höndum og minna úrval.
· Með breytingum yrði lítil sem engin samkeppni í ökukennslu og verið væri að búa til fákeppnismarkað sem í dag er samkeppnismarkaður. 
· Frelsi einstaklinga til þess að fá kennslu á þeim tíma sem hentar þeim yrði að líkindum verulega skert. Í dag fær fólk ökukennslu á þeim tíma sem hentar þeim, t.d. á kvöldin og um helgar. 
· Í dag er einokun á einum þætti ökunáms, kennslu í ökugerði eða ökuskóla 3. Þar er einungis hægt að stunda nám á dagvinnutíma virka daga. Þar er kennslan semsagt ekki löguð að þörfum einstaklingsins heldur þörfum skólans, hvað varðar tímasetningu kennslunar.
· Þeir ökuskólar sem eru starfandi í dag hefðu verulegt samkeppnisforskot á þá ökukennara sem vildu stofna nýja ökuskóla. Þarna væri því verið að skekkja samkeppnisstöðu strax í upphafi. Stóru skólarnir sem eru starfandi yrðu strax í markaðsráðandi stöðu.
· Þá væri verið að skerða verulega atvinnufrelsi ökukennara með því að neyða þá til þess að starfa undir ökukóla eða stofna ökuskóla sjálfir. Verðlagning ökukennara yrði þá varla frjáls.
· Víða erlendis þar sem ökukennsla fer fram í sérstökum ökuskólum, er ökukennarastarfið láglaunastarf sem erfitt er að fá hæfa einstaklinga til að sinna.
· Þá eru engin rök fyrir því í dag að það sé nauðsynlegt að ökuskóli hafi aðstöðu til bóklegrar kennslu þar sem hægt er að stunda bóknám í gegnum internetið í dag. Meirihluti ökunema fyrir flokk B í dag stundar nám sitt í gegnum internetið með góðum árangri.
· Fyrirkomulag ökukennslu á Íslandi í dag er gott og engin þörf á þessari grundvallarbreytingu. Umferðarslysum ungra ökumanna hefur fækkað verulega síðustu ár, sem sýnir að gæði ökukennslu eru mikil.
· Með þessari breytingu yrði erfiðara að læra á bifreið á landsbyggðinni ef fákeppni myndi ríka og langt á milli fárra ökuskóla.
· Meirihluti ökukennara er í dag að stunda ökukennslu sem aukastarf. Virkum ökukennurum myndi líklega fækka mikið þar sem illa hentar eftir breytingu að hafa ökukennsluna sem aukastarf. Þannig er verið að gera þau atvinnuréttindi sem ökukennsluréttindi eru hjá þessum hópi nánast upptæk.
· Flest okkar sem stundum núna nám sem ökukennarar ætlum okkur að starfa við ökukennslu sem aukastarf, líkt og flestir ökukennarar hafa gert í gegnum tíðina. 

Við sem ökukennaranemar mótmælum þessari grundvallarbreytingu á fyrirkomulagi ökukennslu hér á landi.
Við leggjum til óbreytt fyrirkomulag ökukennslu.

